
GOUVÈNÈ HOCHUL ANONSE 104 MILYON DOLA YO AKÒDE AK 16 
DEVLOPMAN NAN NEW YORK POU BAY 864 LOJMAN ABÒDAB  

  
Prim yo pral ede envesti plis pase 371 milyon dola nan ekonomi lokal yo ak nan 

anba lavil yo; avanse efò Eta a yo pou ogmante apwovizyònman lojman; bay 
sèvis sipò pou granmoun aje yo, veteran yo ak lòt popilasyon vilnerab yo; epi 

ankouraje katye ki plis divèsifye ak ekitab  
  

Bilding ki trè efikas an enèji yo avanse objektif rediksyon kabòn Eta a  
  

Devlopman yo pral ofri entènèt wo debi gratis oswa bon mache pou ede fèmen 
divizyon dijital la nan kominote ki gen revni ki pi fèb yo  

  
  

Gouvènè Kathy Hochul te anonse jodi a ke yo te bay 104 milyon dola pou kreye oswa 
prezève 864 lojman abòdab nan 16 devlopman apa nan New York. Finansman yo 
anonse jodi a pral avanse inisyativ devlopman ekonomik lokal yo, elaji apwovizyònman 
lojman nan chak rejyon, konbat sitiyasyon sanzabri ak sèvis sipò pou popilasyon 
vilnerab yo, epi ede fèmen divizyon dijital la pou fanmi ki gen revni ki pi fèb yo. 
Devlopman yo pral avanse tou objektif anbisye Eta a pou reyalize yon rediksyon 85 
pousan nan emisyon gaz ki lakòz efè sè disi 2050.  
  
"104 milyon dola nan prim yo anonse jodi a pral elaji aksè ak lojman abòdab ak 
opòtinite pou fanmi, granmoun aje, ak rezidan vilnerab yo atravè New York", Gouvènè 
Hochul te deklare. "Elaji apwovizyònman lojman an se poto mitan nan plan lojman 
sou senkan ki koute 25 milya dola mwen an, epi prim jodi a pral fè nou avanse nan 
direksyon yon etap pi pre nan objektif nou pou fè New York vin yon kote ki pi abòdab 
pou tout moun. Avèk konsepsyon dirab, sèvis sipò sou plas yo, ak aksè elaji ak entènèt 
wo debi ki gratis oswa bon mache, nou non sèlman ap bati kay ak prim sa yo; n ap 
kreye kominote vibran, ki pi dirab tou."  
  
Prim yo fè pati plan lojman konplè Gouvènè Hochul pou tout Eta a ki koute 25 milya 
dola ki pral rann lojman pi abòdab, ekitab ak estab. Plan Gouvènè a pral ogmante 
apwovizynòman lojman nan kreye oswa prezève 100,000 kay abòdab atravè New 
York, ki gen ladan 10,000 ak sèvis sipò pou popilasyon vilnerab yo, plis elektrifikasyon 
yon lòt 50,000 kay.  
  



Prim ki anonse yo jodi a bay atravè RFP (Demann Pwopozisyon) pou Finansman Milti-
familyal nan Renouvèlman Kay ak Kominote (Homes and Community Renewal, HCR) 
Eta New York, yon pwosesis konpetitif ki itilize pou bay Kredi Enpo federal pou Lojman 
pou Moun ki gen Revni Fèb ak finansman sibvansyon pou devlopman lojman sipò ak 
milti-familyal. Ansanm ak envestisman Eta a, 16 devlopman yo akòde yo pral debloke 
yon total 371 milyon dola nan ekonomi lokal yo lè yo pwofite yon lòt 267 milyon nan 
sous piblik ak prive yo.  
  
Tout 16 pwojè yo oblije satisfè estanda bilding vèt yo nan kad efò Renouvèlman Kay 
ak Kominote a pou atenn objektif ke Lwa sou Lidèchip Klimatik ak Pwoteksyon 
Kominotè (Climate Leadership and Community Protection Act, CLCPA) Eta New York 
defini. CLCPA, plan klimatik ak enèjetik ki pi anbisye nan nasyon an, egzije yon 
rediksyon emisyon gaz a efè de sè 85 pousan pa rapò ak nivo 1990 yo disi 2050 ak 
evantyèlman emisyon net zewo nan tout sektè yo nan ekonomi an. Sis nan devlopman 
yo akòde yo sipòte pa sibvansyon ki soti nan Otorite Rechèch ak Devlopman Enèji Eta 
New York (New York State Energy Research and Development Authority, NYSERDA) 
la pou reyalize yon pi wo nivo efikasite an enèji. Sèt ladan yo fèt nan yon estanda 
efikasite elve epi san kabòn ak plan pou aplike pou NYSERDA oswa finansman enèji 
pwòp ki baze sou kontra jesyon enèji yon twazyèm pati ki an plas nan moman prim lan.  
  
Trèz nan devlopman yo, ak yon total 705 kay, yo pral nan bilding ki konplètman elektrik 
yo. Nan Diskou sou sitiyasyon Eta a nan kòmansman ane sa, Gouvènè Hochul te 
anonse yon plan pou atenn yon minimòm yon milyon kay ki elektrifye e jiska en milyon 
kay ki pare pou elektrifye disi 2030, ki enkli plis pase 800,000 fanmi ki gen revni ki ba a 
revni modere yo resevwa modènizasyon.  
  
Anplis de sa, devlopman sa yo pral bay rezidan yo sèvis wo debi gratis oswa nan bon 
mache nan kad efò Eta a ap fè pou fèmen divizyon dijital la pou Nouyòkè ki gen revni 
ki pi fèb yo.  
  
Sis nan pwojè yo pral benefisye 23 milyon dola nan finansman kowòdone nan 
Pwogram Asistans Lojman pou Sanzabri (Homeless Housing Assistance Program) a, 
ki administre pa Biwo Asistans Tanporè ak Andikap (Office of Temporary and Disability 
Assistance, OTDA) Eta New York la, ki te akòde pou èd nan devlopman lojman sipò.  
  
Prim Gouvènè a anonse jodi a gen ladan:  
  
Capital Region  
  
7.3 milyon dola pou Riverview Apartments nan vilaj Corinth, Konte Saratoga. 
Devlopman an pral kreye 60 apatman abòdab ak 30 rezève pou ansyen moun ki 
sanzabri ak maladi mantal epi ki pral gen aksè ak sibvansyon pou lokasyon ak sèvis 
sipò sou plas ki finanse atravè yon prim Inisyativ Lojman Sipò Empire State. Pwomotè 
a se RISE Housing and Support Services, Inc.  
  



6 milyon dola pou Elmer Gardens nan katye Eastern Avenue nan Vil 
Schenectady. Devlope pa Home Leasing and Better Community Neighborhoods, Inc., 
pwojè a pral konvèti Lekòl istorik Elmer Avenue an 51 apatman pou granmoun ki gen 
55 ane oswa plis. Yo pral rezève vennsis kay pou granmoun aje ki bezwen sèvis sipò 
pou viv poukont yo. Inite sa yo pral finanse atravè yon prim Inisyativ Lojman Sipèvize 
Empire State la (Empire State Supportive Housing Initiative, ESSHI)  
  
Central New York  
  
5.5 milyon dola pou Wheat Street Apartments nan vilaj Cayuga, Konte Cayuga. 
Devlopman pou revni miks lan pral ofri 47 apatman, ki gen ladan nèf kay ki rezève pou 
moun ki gen andikap entelektyèl oswa devlopmantal. Avèk sipò Biwo pou Moun Ki Gen 
Andikap Devlòpmantal (Office for People with Developmental Disabilities, OPWDD), 
Pwogram Asistans Lojman pou Sanzabri, rezidan sa yo pral gen aksè ak sèvis sou 
plas ke Sant E. John Gavras la ofri. Devlopman an deziyen kòm yon Pwojè Opòtinite 
Lojman, paske li sitiye nan yon zòn ki gen anpil resous ak yon distri lekòl ki gen gwo 
pèfòmans. Pwomotè pwojè a se Ithaca Neighborhood Housing Services, Inc.  
  
5.3 milyon dola pou Community View Apartments nan vilaj Morrisville, Konte 
Madison. Devlopman lojman pou granmoun aje yo pral genyen 61 apatman, ki gen 
ladan 20 pou granmoun aje k ap fè fas ak sitiyasyon sanzabri. Ak finansman yon prim 
Inisyativ Lojman Sipèvize Empire State la ak Pwogram Lojman ak Asistans pou 
Sanzabri a, rezidan yo pral gen aksè ak sèvis sipò sou plas ke Crouse Community 
Center ofri. Pwomotè a se Christopher Community, Inc.  
  
Finger Lakes  
  
10.7 milyon dola pou Baird Road Senior Apartments nan vil Perinton, Konte 
Monroe. Nouvo pwojè konstriksyon sa a pral genyen 76 apatman abòdab pou 
granmoun aje ki gen 62 ane oswa plis, ki gen ladan 38 apatman ak sèvis sipò nan ki 
soti nan Rochester Jeneral ki finanse atravè yon prim Inisyativ Lojman Sipèvize Empire 
State la.  NYSERDA te bay devlopman 1 milyon dola ki soti nan pwogram Buildings of 
Excellence (Building Ekselans lan) pou konsepsyon kay pasif ak net zewo bilding lan, 
ki gen ladan pano solè sou twati, ponp tèmi sous ayeryèn, aparèy chofaj dlo ak ponp 
tèmik pataje ak materyèl ki fèb an kabòn. Pwomotè a se Pathstone Development 
Corporation.  
  
1.1 milyon dola pou School House Manor nan vilaj Oakfield nan Konte Genesee. 
School House Manor se yon etablisman lojman pou granmoun aje ki egziste deja ki 
konvèti soti nan yon bilding lekòl istorik atravè Pwogram Seksyon 515 Devlopman Riral 
USDA a. Pwojè a pral repare pwoblèm estriktirèl nan bilding lan, prezève abòdabilite 
pou lokatè ki egziste yo ak pwochen lokatè yo, amelyore efikasite enèji ak konvèti 
espas ki pa itilize yo an uit apatman adisyonèl. Pwomotè a se ODS Management, Inc.  
  
Long Island  
  



3.1 milyon dola pou Baldwin Commons nan vilaj Baldwin nan vil Hempstead, 
Konte Nassau. Devlopman an pral gen ladan 33 kay ki fèk konstwi nan kè vilaj 
Baldwin ak nan aprepè mwatye yon kilomèt de estasyon Wout Ray Long Island lan. 
Devlopman ki oryante vè transpò piblik ak mendèv la sipòte pa yon sibvansyon ki soti 
nan 10 milyon dola nan kad Inisyativ Revitalizasyon Anba Lavil Baldwin lan, yon 
inisyativ nan tout Eta a k ap ede kreye anba lavil ki pi vibran ak pi fasil pou mache 
atravè Eta a. Pwomotè a se Park Grove Development, LLC.  
  
Mid-Hudson  
  
3 milyon pou 41-51 Maple nan vilaj Croton-on-Hudson, Konte Westchester. Pwojè 
a pral genyen 33 apatman atravè de bilding ki vize yon seri revni. Yo te chwazi Regan 
Development Corporation kòm pwomotè deziyen pwopriyete ki pou vilaj la. Devlopman 
an konsiste sitou an inite ki gen de ak twa chanm epi li nan yon kominote ki gen anpil 
resous ak yon distri lekòl ki gen gwo pèfòmans.  
  
Mohawk Valley  
  
4.9 milyon dola pou Artspace Utica Lofts nan vil Utica. Lè yo fini, Artspace Utica 
Lofts pral ofri 43 apatman ki fèk konstwi pou revni miks pou "viv/travay" nan distri anba 
lavil vil la. Yo pral bay preferans pou 75 pousan nan kay yo ak atis ki satisfè kondisyon 
kalifikasyon yo. Rezidan sa yo pral gen aksè tou ak galeri ak espas kominotè andedan 
bilding nan pou ede ankouraje kwasans atistik. Artspace Utica Lofts te resevwa 
finansman tou nan sibvansyon Inistativ Revitalizasyon Anbalavil Genesee Street 
(Genesee Street Downtown Revitalization Initiative) Utica. Pwomotè a se Artspace 
Projects, Inc.  
  
New York City  
  
16.2 milyon pou Boone Avenue Apartments nan Bronx. Konstwi sou sit yon garaj 
oto ki demoli, Boone Avenue Apartments pral ofri 66 apatman abòdab ak sipò pou adilt 
ak granmoun aje ki sanzabri yo. Yo pral sipòte tranteyen apatman pa sibvansyon 
lokasyon ak sèvis atravè NYC 15/15; Inisyativ Lojman Sipèvize Empire State la sipòte 
ven kay; epi Rezidans Endepandan Abòdab pou Granmoun Aje NYC (Affordable 
Independent Residences for Seniors) la sipòte 14 kay. Pwomotè ak founisè sèvis la se 
The Bridge, Inc.  
  
12.7 milyon dola pou Concern Logan sou Pitkin Avenue nan Brooklyn. 
Devlopman an pral genyen 66 apatman abòdab, ki gen ladan 40 kay ki rezève pou 
moun ki gen maladi mantal ki pral gen aksè ak sèvis sipò sou plas ki finanse atravè 
yon prim Inisyativ Lojman Sipèvize Empire State la ak Pwogram Lojman ak Asistans 
pou Sanzabri a. Yo pral prefere bay veteran yo kenz nan kay sipò yo. Pwomotè a se 
Concern for Independent Living.  
  
6.9 milyon dola pou Freedom Village nan East 2nd Street nan katye Bowery nan 
Manhattan. Freedom Commons ki fèk konstwi a pral genyen 75 apatman abòdab epi 



ki bay sipò pou granmoun ki sanzabri ki bezwen sèvis ak granmoun aje k ap soti nan 
mezon retrèt yo. Devlopman an ap konstwi sou sit yon biwo demoli ak bilding lojman 
tranzisyon ki posede pa Barrier Free Living, ki se pwomotè pwojè a. Sèvis ak 
sibvansyon pou lokasyon yo finanse atravè yon prim Inisyativ Lojman Sipèvize Empire 
State la pou Barrier Free Living ak Pwogram Lojman ak Asistans pou Sanzabri a.  
  
North Country  
  
6.5 milyon dola pou Saranac Lofts nan vilaj Saranac Lake, Konte Franklin. 
Saranac Lofts pral repare epi ranplase yon ansyen sit endistriyèl ak devlopman pou 
revni ak itilizasyon miks ki sipòte pa prim Inisyativ Revitalizasyon Anba Lavil vilaj la. 
Devlopman an pral ofri 70 apatman ak espas komèsyal pou yon òganizasyon lokal san 
bi likratif ki konsantre sou sipòte demaraj biznis yo.  Yo pral prefere bay atis ki satisfè 
kondisyon kalifikasyon yo mwatye nan apatman yo. Pwomotè a se Parkview 
Development and Construction, LLC.  
  
Southern Tier  
  
6 milyon dola pou Village Grove nan vil Trumansburg, Konte Tompkins. Village 
Grove pral genyen yon bilding de etaj pou plizyè fanmi, de batiman an ranje, ak yon 
bilding komèsyal otonòm ki finanse apa pou Trumansburg Community Nursery School. 
Nan total 46 apatman yo, yo mete apa sèt kay pou granmoun ak veteran ki sanzabri ki 
pral gen aksè ak sibvansyon lokasyon ak sèvis pa Salvation Army (Lame Disali) epi ki 
finanse pa Inisyativ Lojman Sipèvize Empire State la ak Pwogram Lojman ak Asistans 
pou Sanzabri a. Devlopman ki konplètman elektrik la te resevwa tou 933,000 dola nan 
Konkou Bilding Ekselans NYSERDA a. Pwomotè a se Ithaca Neighborhood Housing 
Services.  
  
Western New York  
  
5 milyon dola pou Mt. Olive Senior Manor nan East Side nan vil Buffalo. Mt. Olive 
Senior Manor pral ofri 65 kay abòdab pou granmoun aje ki gen 55 ane oswa plis, ki 
gen ladan 20 kay sipò ki rezève pou granmoun aje ki san kay ki finanse atravè Inisyativ 
Lojman Sipèvize Empire State la ak Pwogram Lojman ak Asistans pou Sanzabri a. 
Devlopman an se rezilta yon patenarya ant Legliz Batis Mt. Olive ak People, Inc. Yo 
pral konstwi bilding nan sou yon pakin ki toupre legliz la ki te sibi asenisman sit 
endistriyèl.  
  
4 milyon dola pou Victoria Place nan vilaj Kenmore, Konte Erie. Pwojè a pral 
konvèti Lekòl Katolik St. Paul istorik la an 37 apatman pou granmoun aje ki gen 55 ane 
oswa plis. Bilding ki gen yon syèk la rete vid pandan plis pase yon deseni epi li pral 
itilize Kredi Enpo Istorik NYS ak Federal yo. Pwojè a reprezante premye lojman 
abòdab pou granmoun aje nan vilaj la ak nan Vil Tonawanda nan plis pase 10 ane. 
Pwomotè a se Kanaka Partners, LLC.  
  



Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "Nan kad lidèchip Gouvènè Hochul, New 
York ap pwouve ke kolaborasyon piblik-prive ka avanse envestisman estratejik nou 
bezwen pou rann lojman pi abòdab la, diminye emisyon danjere pou amelyore kalite lè 
a, epi finalman kreye kominote ki pi fleksib. Otorite Rechèch ak Devlopman Enèji Eta 
New York la fyè pou li rejwenn ajans sè li yo ak patnè endistri yo pou sipòte 
konstriksyon masiv lojman abòdab sa a ki pral prezante dènye teknoloji enèji efikas 
pou plis Nouyòkè nan tout eta a ka benefisye pi gwo aksè ak kote ki pi pwòp epi ki pi 
an sante pou viv."  
  
Komisè Renouvèlman Kay ak Kominote yo, RuthAnne Visnauskas, te deklare, 
"Nou kontan anpil pou n anonse 104 milyon dola nan prim lojman ki pral finalman kreye 
ak prezève 864 kay abòdab pou Nouyòkè yo atravè Eta a. Odela apatman yo, pwojè 
sa yo pral avanse inisyativ devlopman ekonomik lokal ak revitalizasyon yo, ede rezidan 
vilnerab yo jwenn aksè ak sèvis yo bezwen pou yo viv poukont yo, bay granmoun aje 
yo yon apatman ki an sekirite pou yo ka vyeyi an plas ak diyite, epi ede fanmi yo 
reyalize estabilite ak siksè. 16 devlopman sa yo pral satisfè nòm solid nou yo pou 
efikasite enèji pou diminye emisyon kabòn epi yo pral ede fèmen divizyon dijital la lè yo 
ofri wo debi gratis oswa bon mache pou rezidan yo.  Felisitasyon a tout benefisyè nou 
yo paske yo te fè New York yon kote ki pi bon, ki pi solid e ki pi ekitab pou viv."  
  
Komisè Biwo Asistans Tanporè ak Andikap la, Daniel W. Tietz, te deklare, 
"Lojman sipò se yon eleman enpòtan nan efò nou pou diminye enstabilite lojman nan 
tout Eta a epi asire ke moun ki pi vilnerab yo gen aksè ak kay ki an sekirite ak abòdab. 
Pwojè sa yo pral bay lojman ki nesesè anpil ansanm ak sèvis enpòtan pou granmoun 
aje, veteran, ak lòt Nouyòkè vilnerab yo pou adrese defi ki te kapab kontribye nan 
sitiyasyon sanzabri yo epi ede asire siksè yo nan kominote a. Sipò kontinyèl Gouvènè 
Hochul pou devlopman tankou sa yo demontre detèminasyon li pou fè bon jan kalite 
lojman abòdab disponib pou tout moun ki nan bezwen."  
  
Komisè Pak Eta yo, Erik Kulleseid te deklare, "Itilizasyon pwogram Kredi Enpo 
Istorik la an konjonksyon avèk ankourajman lojman yo ap kontinye atire 
reyenvestisman nan estrikti istorik yo, sa ki ede leve ekonomi lokal yo, elaji opòtinite 
lojman, ak ankouraje dirabilite pandan y ap prezève eritaj vil ak ti vil nou yo."  
  
Doktè Ann Sullivan, ki se Komisè Biwo Sante Mantal la, te deklare, "Pwogram 
Inisyativ Lojman Sipèvize Empire State la te bay plizyè milyon dola pou finanse depans 
fonksyònman lojman sipò ki an sekirite, ki estab nan chak rejyon nan Eta New York. Li 
deja bay nouvo kay ak nouvo opòtinite pou plizyè santèn moun ak fanmi, enkli moun k 
ap viv ak maladi mantal yo. Mwen felisite epi remèsye Gouvènè Hochul pou angajman 
kontinyèl li nan ESSHI ak paske li elaji opòtinite lojman sipò pou Nouyòkè vilnerab yo."  
  
Komisè Biwo pou Moun Ki Gen Andikap Devlòpmantal la, Kerry Neifeld, te 
deklare, "Nou kontan dèske Gouvènè Hochul te fè moun ki gen andikap devlòpmantal 
yo yon lòt fwa ankò vin yon priyorite nan bay Nouyòkè yo lojman ki pi ekitab ak 
abòdab. Nèf kay ki deziyen nan Wheat Street Apartments nan Cayuga pral ede asire 



ke moun nou sipòte yo kapab viv yon lavi ki an sante ak pwodiktif anndan kominote 
yo."  
  
Manm Asanble Steven Cymbrowitz te deklare, "Prim sa yo pral elaji apwovizyònman 
lojman abòdab ak sipò ki nesesè anpil la atravè Eta New York epi yo pral fè sa nan yon 
fason ki bon pou anviwònman an ki ede pwoteje sante rezidan nou yo pou jenerasyon 
k ap vini yo. Mwen felisite itilizasyon kreyatif patenarya piblik-prive pou rann nouvo 
devlopman sa yo posib ki pral reyisi estabilize kominote yo epi amelyore lavi anpil 
Nouyòkè yo."  
  
Pou plis detay sou prim yo, vizite sitwèb HCR.  
  

###  

